
Sarinera Brail - rimplazzamaint da trais ventilaturs - surdatta da lavur 
Ils ventilaturs da la sarinera da Brail fan adüna darcheu fadia e patischan suot las circunstanzas da l’ütilisaziun. 
D’incuort es darcheu ün ventilatur i ruot. In collavuraziun cun perits s’es gnü a la conclusiun da rimplazzar tuot 
ils trais ventilaturs cun ün nouv, da megldra qualità e prestaziun. Las lavurs sun gnüdas surdattas a la firma 
specialisada Aerzen (Schweiz) AG da Frauenfeld. 
 
Rinforzamaint ardader d'öli (redundanza s-chodamaint ziplas) - credit supplementar 
Pel 2025 es previs ün ingrondimaint da la rait dal provedimaint da chalur cumünal cun installar ün terz ardader. 
Part da l’investiziun fa eir l’ingrondimaint da l’ardader d’urgenza d’öli. Per esser pront i’l cas d’urgenza, scha’ls 
duos ardaders existents dal s-chodamaint da ziplas croudan oura, vain quista part da l’investiziun tratta inavant 
e realisada amo avant l’inviern. La suprastanza cumünala ha acconsenti ün credit supplementar in l’import da 
raduond 24'000 chf. 
 
Preventiv 2025 - deliberaziun a man da la radunanza cumünala  
In duos lectüras ha la suprastanza cumünala insembel culla direcziun operativa trattà detagliadamaing ils 
preventivs dal quint da success e dal quint d’investiziuns 2025. Ils preventivs han pudü gnir sancziunats a man 
da la radunanza cumünala dals 2 december 2024. 
 
Radunanza cumünala - tractandas definitivas dals 2 december 2024   
La suprastanza cumünala ha approvà la glista da tractandas definitiva per la radunanza cumünala dals 2 
december 2024. A quista radunanza vain preschantà principalmaing il preventiv 2025. 
 
Büro electoral per las votaziuns federalas dals 24 november 2024   
La suprastanza cumünala ha elet il büro electoral per las votaziuns federalas dals 24 november 2024. Al büro 
electoral fan part: Domenic Toutsch sco president, Armando Roner, Duosch Städler e Ladina Rodigari sco 
actuara. 
 
Persunal - plazza da lavur sco manader da finanzas ed impostas 
Causa cha’l manader da finanzas ed impostas va sülla fin da prossem on in pensiun, es gnüda publichada la plazza 
per reglar üna successiun süls chanals da cumün ed illas gazettas regiunalas. 
 
Il Cumün da Zernez ha acconsenti ils seguaints permiss da fabrica: 

- Parcella no. 0832, Tognini Leo, Zernez - nouva chasa d'üna famiglia e sanaziun chasa no. 137B - müdamaint 
da proget/seguonda dumonda 

- Parcella no. 1252, Christoph e Monika Grosser chasa d'abitar, Zernez - fabrichar üna chasa cun duos 
abitaziuns - prolungaziun permiss 

 
Dumondas da fabrica BaB   
La suprastanza cumünala ha concess in sia sezzüda ün permiss da fabrica per edifizis dadour la zona da   
construcziun (BaB):  

- Parcella no. 0888, Swisscom Schweiz AG – Ova Spin, Zernez - modificaziun antenna 
 


